
Forord 
Eidfjord kommune skal etter folkehelseloven § 5 ha nødvendig oversikt over helsetilstanden i 
kommunen, og dei positive og negative faktorane som kan verka inn på denne. 
Folkehelseoversikta i Eidfjord kommune følgjer opp denne lovpålagte oppgåva.  

 

Ansvaret for folkehelsearbeid vert lagt til kommunen framfor til kommunen si helseteneste. 
Kommunen skal i folkehelsearbeidet bruka alle sine sektorar for å fremma folkehelse, og 
ikkje berre helsesektoren. Rådmannen er folkehelseansvarleg i Eidfjord kommune. 

 

Folkehelselova som tok til å gjelda 1. januar 2012, skal bidra til ei samfunnsutvikling som 
fremjar folkehelse og jamnar ut sosiale skilnadar. Folkehelsearbeidet dreier seg om å skapa 
gode levekår, førebyggja sjukdom, forhindra skadar, og utvikla eit samfunn som legg til rette 
for sunne levevanar. 

 

Formålet med oversikta er å identifisera folkehelseutfordringar i kommunen og gje ei fagleg 
prioritering av kva utfordringar som er viktige for kommunen å ta tak i. Folkehelseoversikta 
er kunnskapsgrunnlaget for lokal samfunnsutvikling i Eidfjord. Oversikta omfattar kunnskap 
om helsetilstanden i kommunen sin befolkning og faktorane som påverkar denne. 
Oversiktsdokumentet skal rullerast kvart 4. år, i tillegg skal kommunen ha løpande oversikt 
over folkehelsa i mellom 4-års intervalla.  

 

Oversikta skal vera eit av kommunen sine kunnskapsgrunnlag i arbeidet med planstrategi. 
Tema som vert omtala er valde ut frå ein felles mal laga i fylkeskommunen sitt 
folkehelsearbeid. Det er tema som både ut frå forsking og den allmenne oppfatning har 
tydeleg innverknad på folkehelse. 

 

Folkehelseoversikta følgjer rettleiaren til helsedirektoratet:  

Oversikt over helsetilstanden og påvirkningsfaktorer i kommunen - Helsedirektoratet 

 

Oversikta og framstillinga følgjer sentrale føringar og lovverk. Krav til folkehelseoversikta er 
regulert av:  

Folkehelselova https://lovdata.no/lov/2011-06-24-29 

plan- og bygningsloven https://lovdata.no/lov/2008-06-27-71 

 

Avgrensingar for små kommunar:  
Ei utfordring med dette arbeidet i Eidfjord er at det er lett å ha oversikt, men vanskeleg å 
bruka ho til noko. For Eidfjord kan både personvern og talgrunnlaget vera for tynt for å gje 
meiningsfull statistikk, og det meste som me observerar, eller veit, kan vanskeleg setjast på 
trykk. Det vil kunne seiast å stigmatisera einskildpersonar eller grupper, fordi det er så 
gjennomsiktig. Det kan vera fornuftig å bruka alternative indikatorar, eller bruka tal for fylket 
og samanliknbare kommunar. Kombinasjonen av statistikk og lokale erfaringar er naudsynt 
for å få ein god oversikt over helsetilstanden. 

https://www.helsedirektoratet.no/veiledere/systematisk-folkehelsearbeid/oversikt-over-helsetilstanden-og-pavirkningsfaktorer-i-kommunen#paragraf-5-forste-ledd-nodvendig-oversikt-i-arbeidet-med-oversikt-over-helsetilstanden
https://lovdata.no/lov/2011-06-24-29
https://lovdata.no/lov/2008-06-27-71

Arbeidet har vore organisert av rådgjevar i helse og omsorg, Kristin Røen Fauske, våren 
2024.  

 

Det har vore innhenta bidrag til oversikta frå ulike einingar i Eidfjord kommune:   

• Helse og omsorg 
• Lægreid skule  
• Modnen Barnehage 
• Sosial/Nav 
• Kultur, næring og berekraft  
• Drift og forvaltning 

 
 
Oppsummering av folkehelseoversikta 
 

Ei rekkja forhold i samfunnet påverkar folkehelsa. Det å ha god oversikt bidreg til eit meir 
treffsikkert folkehelsearbeid og syter for at kommunen kan retta innsatsen mot dei faktiske 
utfordringane og dermed utnytta ressursane på best mogleg måte. Her vert det gjeve eit 
samandrag av dei viktigaste styrkane og utfordringane for Eidfjord. Desse vert omtala 
nærare under kapitla A til G. All statistikk er lagt ved som vedlegg i folkehelseoversikta, kun 
eit lite utval av statistikken vert vist visuelt i folkehelseoversikta, dette for at dokumentet 
ikkje skal verta for langt.    
 
Befolkning 
Styrkar 

- Folketalsutviklinga for Eidfjord er relativ stabil  
 
Utfordringar  

- Både framskrivingar for Eidfjord og Noreg visar at det vert ein sterk auke av eldre, og 
samtidig færre i yrkesaktiv alder 

- Flyktningane frå Ukraina står overfor ulike helseutfordringar 
- I Eidfjord er det avgrensa tilgang på heilårsarbeidsplassar 

Oppvekst, levekår og sosial ulikskap  
Styrkar 

- Dei fleste born på barne- og ungdomskule trivest, og dei føler seg trygge på veg til 
og frå skulen.   

- Det er lite førekomst av rus hjå ungdomskuleelevar 
 
Utfordringar 

- Sjølv om tal frå barn og unge i Eidfjord visar at det er lite mobbing og at trivselen på 
skulen er god, er det viktig å oppretthalda fokus på førebygging av mobbing og 
fremma trivsel på skulen.  
 

Fysisk, biologisk, kjemisk miljø  
Styrkar  

- Innbyggjarane i Eidfjord har drikkevatn av god kvalitet, luftkvaliteten er god 
- Kommunen har fleire drikkevasskjelder, positivt ved eventuell forureining i kjelder 

Utfordringar 
- Det er nødvendig å få tilgjengeleg og oppdatert lokal statistikk for radonverdiar og 

støy for å kunne planlegga og gjennomføra naudsynte tiltak. 

Levevanar 
Styrkar 

- I Eidfjord er det lett tilgjengeleg variert natur, tilrettelagde turområde og turframlegg 
med ulike krav til fysisk kondisjon 

- Eidfjord har mange lokale lag med organisert aktivitet 
 
Utfordringar  

- Innbyggjarane i Eidfjord har dei same helseutfordringar som resten av landet, 
inkludert psykiske lidingar, muskel- og skjelettsjukdom og hjarte- og karsjukdom.  

 
Forventa levealder og helsetilstand 
Styrkar 

- Eidfjord har god vaksinasjonsdekning, og ligg lågt på bruk av antibiotika 
- Innbyggjarane i Eidfjord har eit heildekkande tilbod for livsstilsendring gjennom Voss 

friskliv og meistring  
 
Utfordringar 

- Framskrivingar for auke av del eldre innbyggjarar i Eidfjord vil medføra ein auke i 
personar som vert ramma av demens i framtida 

 
Vidare vert statistikk som gjeld befolkninga i Eidfjord kommune omtalt.  
 

A. Befolkningssamansetnad  
Befolkningssamansettinga er eit viktig grunnlag for å vurdera helsesituasjon, 
påverknadsfaktorar og forstå det samla utfordringsbildet for folkehelsa i Eidfjord. 
Bakgrunnsinformasjon om befolkninga skal ha innverknad på strategiske val i kommunen. 
Det er viktig å merka seg at ingen framskrivingar er 100% treffsikre.  

 

A.1 Folketal og alderssamansetnad  
- Framskrivingane for folketalet i Eidfjord er lågt synkande, med unntak av høg vekst 

alternativet som visar svak positiv vekst (Figur A.1) 
- Framskrivingar for folketalet for Eidfjord visar at me vert fleire eldre og, samtidig 

færre i yrkesaktiv alder (Figur A.2).  
- Nasjonalt blir det ei stor auke i talet på eldre, og me får langt færre i yrkesaktiv alder 

(kjelde: KS) 
- Befolkninga vår vert eldre, og denne tendensen er sterkare i Eidfjord enn i landet 

totalt fordi del av befolkninga I Eidfjord har høgare del eldre enn landet (Figur A.4).   
- Mange stader ser me allereie ein markant auke i belastning på helse- og 

omsorgstenester, og press i arbeidsmarknaden for helse- og pleiepersonell.   
- Framskrivingane syner at Eidfjord vil merka utviklinga innan få år (Figur A.4).  
- Regionalt og nasjonalt vil situasjonen verta svært krevjande (NOU 2023:4 Tid for 

handling.)  

 

  

https://www.ks.no/fagomrader/innovasjon/norge-2040/steg-1-norge-2040/
https://www.regjeringen.no/no/dokumenter/nou-2023-4/id2961552/
https://www.regjeringen.no/no/dokumenter/nou-2023-4/id2961552/

Figur A.3 Del eldre i 2024, og framskrivingar for del eldre i Eidfjord 2024, 2030, 2035, 2040, 2045 
og 2050. Middels vekst (MMMM).  

 

  

 

Kjelde: Statistisk sentralbyrå, statistikkbankatabell 13600   

 

A.2 Innvandring 
- Totalt 166 personar bur i Eidfjord som er innvandrarar og norskfødde med 

innvandrarbakgrunn 
- I perioden 2023-2024 har Eidfjord kommune busett flyktningar frå Ukraina, i 2024 er 

det 35 flyktningar frå Ukraina busett i Eidfjord (Figur A.5.) 
- Flyktningane frå Ukraina kjem med ulike helseutfordringar, inkludert ein auka risiko 

for tuberkulose frå Ukraina, mange har dårleg tannhelse, og traume frå krig og flukt 
- Avgrensa tilgjenge på heilårsarbeidsplassar i Eidfjord gjer at det er færre 

moglegheiter for flyktningar å finna stabil sysselsetting 
- Kulturforskjellar og språkbarrierar utgjer ytterlegare hindringar i 

integrasjonsprosessen 
- Eidfjord Røde Kors spelar ei viktig rolle og tilbyr ulike former for støtte til flyktningar 
- Introduksjonsprogrammet gjev nykomne ei grunnleggande forståing av det norske 

samfunnet og språket, men behovet for norskopplæring strekker seg ofte utover det 
som vert dekka av programmet. Derfor tilbyr kommunen utvida norskkurs.   

- Videre tilbyr kommunen arbeidspraksis i lokale verksemder  
- Arbeidsmarknadstiltak utover introduksjonsprogrammet er også etablert for å skapa 

fleire moglegheiter for sysselsetting.   

 

  

2024 2030 2035 2040 2045 2050
90 år eller eldre 14 10 17 19 23 31
80-89 år 51 58 64 81 92 109

Figur A.1  Tal innvandrarar og norskfødde med innvandrarforeldre, etter land. Eidfjord. 2024  

 
 

Kjelde: Statistisk sentralbyrå, statistikkbanktabell 09817  

 

B. Oppvekst og levekårsforhold 
 

B.1 Arbeid, utdanning og opplæring 
 

B.1.1 Utdanningsnivå  
Utdanningsnivået i Eidfjord er høgt med 81,4 % av befolkninga over 25 år som har 
vidaregåande eller høgare utdanning, noko som er på linje med landsgjennomsnittet på 80,2 
% (Figur og tabell B.2.a-b).  

 

B.1.2 Fråfall i vidaregåande skule  
- Det er kjente samanhengar mellom utdanningsnivå, materielle levekår og helse. 

Psykiske problem er ein viktig faktor for fråfall i skulen. 
Kjelde: https://www.fhi.no/he/folkehelserapporten/samfunn/barn-
oppvekst/?term=#skole 

- Gjennomføringsevna i vidaregåande opplæring har vore relativ stabil, i 2020-22 ligg 
gjennomføringsevna på  76%, litt under landsgjennomsnittet på 80% (Figur og tabell 
B.2 a-b).  

- Ungdom i Eidfjord må nytte vidaregåande skule utanom heimkommunen, noko som 
fører til pendling og behov for å bu på hybel frå andre klasse på vidaregåande. 

https://www.ssb.no/statbank/table/09817
https://www.fhi.no/he/folkehelserapporten/samfunn/barn-oppvekst/?term=#skole
https://www.fhi.no/he/folkehelserapporten/samfunn/barn-oppvekst/?term=#skole

Figur B.3 Del elevar som gjennomførte vidaregåande opplæring. Eidfjord, kommunar i same 
økonomiske region, Vestland og landet. Toårig gjennomsnitt 2014-16 – 2020-22  

 

 
Kjelde: FHI, Kommunehelsa statistikkbank  

  

B.1.3 Arbeidsløyse og arbeidsplassdekning  
- Dei som står utanfor arbeidsmarknaden og utdanningssystemet har ofte dårlegare 

psykisk helse og tendens til å ha meir usunne livsstilar samanlikna med dei som er i 
arbeid.1  

- Arbeidsløysa i Eidfjord er høgare enn landsgjennomsnittet. Den har stige frå 1,0 % i 
2018 til 3,1 % i 2022, med ein nedgang til 2,4 % i 2023 (Figur og tabell B.3 a-c). 

- Pandemien har påverka arbeidsløysa i 2021 både i Eidfjord, nabokommunar, fylke og 
Noreg.  

- I 2023 pendla 152 personar ut av kommunen for arbeid, medan 357 personar 
arbeidde i kommunen. Ullensvang, Voss og Bergen var dei kommunane flest pendla 
til.2 

 

B.1.4 Unge utanfor arbeid, utdanning og opplæring 
- Unge i Eidfjord utanfor arbeid, utdanning og opplæring er 6,5 %, noko som er lågare 

enn snittet for landet og Vestland. (Figur og tabell B.3 c-d).  

B.2 Inntekstulikskap 
- Inntekt og økonomi er grunnleggjande påverknadsfaktorar for helse. Stor 

inntektsulikheit kan vera eit teikn på at det er store sosiale helseskilnadar 

 
1 Arbeidsløyse og arbeidsplassdekning. Kjelde https://www.fhi.no/nettpub/hin/risiko--og-
beskyttelsesfaktorer/arbeid-og-helse/ 
2 Arbeidsløyse og arbeidsplassdekning. Kjelde: https://www.ssb.no/arbeid-og-
lonn/sysselsetting/artikler/hvor-mye-pendling-er-det-mellom-kommuner 

https://khs.fhi.no/webview/
https://www.fhi.no/nettpub/hin/risiko--og-beskyttelsesfaktorer/arbeid-og-helse/
https://www.fhi.no/nettpub/hin/risiko--og-beskyttelsesfaktorer/arbeid-og-helse/
https://www.ssb.no/arbeid-og-lonn/sysselsetting/artikler/hvor-mye-pendling-er-det-mellom-kommuner
https://www.ssb.no/arbeid-og-lonn/sysselsetting/artikler/hvor-mye-pendling-er-det-mellom-kommuner

- Eidfjord har ikkje markante skilnader i inntektsulikskap samanlikna med Vestland eller 
landet (Figur og tabell B.4 a-b) 

B.3 Barn i låginntektsfamiliar og barnefattigdom 
- Forsking viser ein samanheng mellom inntektsnivå og helsetilstand. Låg inntekt 

aukar risiko for dårleg sjølvopplevd helse og sjukdom. Å veksa opp i 
låginntektsfamiliar påverkar også barna si helse og velferd.3 

- Barn i Eidfjord i alderen 0-17 år i familiar med vedvarande låg inntekt er markant låg i 
Eidfjord samanlikna med landet, vestland og nabokommunar (figur og tabell B.5a-b), 
men kan ha auka grunna nye flyktningar dei siste åra 

- Nasjonal ordning for foreldrebetaling i barnehage avgrensar betalinga til 6 % av 
inntekta til familien per barn 

- Barn i alderen 2-5 år, og barn med utsett skulestart, frå låginntektshushaldningar, har 
rett til 20 timar gratis barnehage per veke 

Figur B.4.a  Prosentdel barn 0-17 år i familiar med vedvarande låg inntekt. Eidfjord, kommunar i 
same økonomiske region, Vestland og landet. 2015/117-2020/22 

 
Kjelde: FHI, Kommunehelsa statistikkbank  

 

B.4 Barn av eineforsørgjarar 
Barn i Eidfjord av eineforsørgjarar har gått ned til 12 %, som er lågare enn 
landsgjennomsnittet på 15 % (Figur og tabell B.6a-b). 

 

B.5 Buforhold 
 

 
3 Barn i låginntektsfamiliar og barnefattigdom. Kjelde: 
https://www.fhi.no/nettpub/hin/grupper/sosiale-helseforskjeller/ 
https://www.fhi.no/he/folkehelserapporten/samfunn/barn-oppvekst/?term=  

https://khs.fhi.no/webview/
https://www.fhi.no/nettpub/hin/grupper/sosiale-helseforskjeller/
https://www.fhi.no/he/folkehelserapporten/samfunn/barn-oppvekst/?term=

B.5.1 Bur trongt, har låginntekt og leigar 
- Å bu trongt er ein indikator på redusert bukvalitet, noko som kan påverka helse, 

skuleprestasjonar, og sosiale liv negativt, spesielt for barn og unge 
- Vanskelegstilte på bumarknaden, ofte prega av låg inntekt og utdanning, opplever i 

større grad helseproblem og sosiale utfordringar 
- Tal frå del barn 0-17 år i hushald med låg inntekt, som leig og bur trongt er 

anonymisert for Eidfjord (Figur B.7) 
- 14,3 % av barn i Eidfjord bur trongt, noko som er lågare enn landsgjennomsnittet på 

18,3 %. (Figur og tabell B.8.a-b) 
- Færre born i Eidfjord bur i leigebustad samanlikna med nabokommunar og 

landssnittet (Figur og tabell B.9 a-b) 

 

B.5.2 Eldre og bustad 
- Her er ingen statistikk 
- I 2023 vart Meld. St. 24 (2022–2023) Fellesskap og meistring – Bu trygt heime 

publisert 
- Eit av satsingsområda til reforma skal handla om å tilpassa butilbodet, og gjera det 

mogeleg for eldre å bu trygt i eigen heim lengre  

 

B.5.3 Personar som bur åleine 
- Personar som bur åleine i Eidfjord i 2022 45+ år (28%) skil seg ikkje frå 

landsgjennomsnittet (27%) (Tabell B.10).  

 

B.6 Mottakarar av livsopphald 
- I 2021 fekk 13 % av befolkninga i Eidfjord (20-66 år) stønad til livsopphald, dette er 

lågare enn landsgjennomsnittet på 17 % (Figur og tabell B.11 a-b) 
- Statistikken seier ikkje noko om unge uføre 
- Det å verta ufør i ung alder vil vera eit større folkehelseproblem enn dei eldre uføre 
- Unge uføre vert utestengde frå den viktige sosiale arenaen som arbeidsplassen er for 

dei fleste, og dei har difor behov for å sosialiserast inn i samfunnet på andre måtar 
- I ei lita bygd som Eidfjord finst det få aktuelle møteplassar, især dersom desse unge 

har psykiske problem eller er utviklingshemma 

 

B.7 Ungdata undersøkinga 2024 
- Når me tolkar resultata frå Ungdata, kan det vera lurt å ta omsyn til at det alltid er ei 

viss statistisk usikkerheit knytt til dei oppgjevne prosenttala  
- Usikkerheita er størst i dei tilfella der det er relativt få barn og ungdommar som har 

svart på undersøkinga, slik som i Eidfjord, men det er viktig å bruka dataene i 
folkehelsearbeidet trass i den usikre statistikken 

- Nøkkeltal frå undersøkinga vert nemnt i folkehelseoversikta  
- Neste Ungdata-undersøking skal gjennomførast i 2027     

B.7.1 Ungdata undersøkinga - Barneskule 
- Ungdata-undersøkinga barneskule er henta frå barneskuleelevar 5-7 klasse i Eidfjord 

i januar-februar 2024 (Figur B.12).  
- Ungdata er basert på svar frå 20 deltakarar.  
- Sjølv om statistikkgrunnlaget er lite er det likevel viktig å bruke dataene i 

folkehelsearbeidet. 
- Majoriteten av barneskuleelevane syns livet deira er bra og føler dei passar inn blant 

elevane 
- Samtlege elevar er nøgde med nærområdet sitt og føler seg trygge til og frå skulen 
- Nokon barn kjenner seg einsame og har ingen å vera med på fritida eller på skulen 
- Majoriteten av barna har noko å snakka med om vanskelege ting 
- Undersøkinga frå barnetrinnet visar at dei aller fleste born har det godt og kjenner 

seg trygge 

 

B.7.2 Ungdata undersøkinga 2024 - Ungdomsskule  
- Ungdata-undersøkinga ungdomskule er henta frå 8. til 10. trinn i Eidfjord i 2024 

(Figur B.13 a-b) 
- Ungdata er basert på svar frå 31 ungdommar 
- Mange unge syns tilbodet av lokale der dei kan treffa andre på fritida er bra og dei 

føler seg trygge i nærområdet  
- Mange har vener, og er med på organisert idrett og fritidsklubb 
- Når det gjelder skjermbruk ligg ungdom i Eidfjord over snittet i Noreg og Vestland 
- 23% av elevane svarar at dei har hatt mange psykiske plagar dei siste sju dagane  
- Det er store forskjellar mellom gutar og jenter på ungdomstrinnet, statistikk vises 

ikkje grunna personvern. Jentegruppa generelt opplever meir press på skulen, samt 
fysiske og psykiske plager enn gutegruppa 

 

B.8 Trivnad på skulen og mobbing 
- Me på skulen opplever at me har eit godt elevmiljø med trivnad blant elevane. Me 

arbeidar førebyggande med å skapa gode relasjonar med elevane våre, og sjå kvar 
einskild elev. Me grip inn når me opplever at elevar ikkje har det bra. Dersom det 
førekjem mobbing, vert det sett inn tiltak jf. skulen sin handlingsplan mot mobbing. 
Me har ikkje hatt mange saker skuleåret 2023-2024.  

- Me arbeidar på tvers av klassetrinn, blant anna stasjonsarbeid i 1. og 2. klasse, 
uteskule 1.-4. klasse og på mellomsteget i 5.-7. klasse. Me ser at dette er positivt for 
samhaldet på skulen. 

- Me brukar livsmeistringsprogramma Zippy, Eple og Passport gjennom “Voksne for 
barn” og “Drømmeskolen” for ungdomstrinnet. 

- Me arbeidar med haldningar til skule generelt, blant anna gjennom å få til eit godt 
samarbeid med føresette, både gjennom FAU og å få til gode foreldremøte.  

- Mobbetala er anonymisert, då det er så få elevar på skulen (figur og tabell b.14.e-h). 
Me opplever likevel at me har oversikt over dei som er utsett og dei som tidvis kan 
plaga medelevar. Dette følgjer me opp blant anna med forsterka tilsyn ute og 
samtalar med elevar fortløpande. 

B.8.1.Trivnad på barneskule 
- Prosentdel barn som trivest på skulen i 7. trinn i Eidfjord er anonymisert i 

elevundersøkinga (Figur og tabell B.14.a,b,e) 
- landsgjennomsnittet er 85% i 7.trinn i elevundersøkinga (Figur og tabell B.14a-b)  

- Ungdata for barneskuleelevar 5.-7. trinn visar at samtlege elevar trivst på skulen, 
snittet i Norge ligg på 91% (Figur B.12.) 

- Samtlege elevar i 5.-7. trinn føler seg trygge på veg til og frå skulen i Eidfjord, snittet i 
Noreg ligg på 92% (Figur B.12) 

- 26 % av elevane på 5.-7. trinn svarar at dei gruar seg ofte til å gå på skulen, dette er 
det same snittet som landet (Figur B.12) 

- I Ungdata svarar ein høg del av elevane på 5.-7. trinn (84%) at dei er nøgd med 
skulen dei går på i Eidfjord, snittet i Norge er 80% (Figur B.12) 

 

B.8.2.Trivnad på ungdomskule 
- Prosentdel barn som trivst på skulen i 10. trinn i Eidfjord er anonymisert i 

elevundersøkinga (Figur og tabell B.14.a-d) 
- Landsgjennomsnittet for barn som trivst på skulen er 83% i 10. trinn (Figur og tabell 

B.14c-d) 
- Helsesjukepleiar får tilbakemeldingar frå ungdomskuleelevar at mange trivst på 

skulen.  
- Ungdata for ungdomskuleelevar 8.-10. trinn visar at 87% av elevane trivst på skulen, 

og 84% svarar at lærarane bryr seg om meg (Figur B.13.b) 
- 35 % av elevane på 8-10 trinn svarar at dei gruer seg ofte til å gå på skulen (Figur 

B.13.b), fleire jenter enn gutar i Eidfjord gruar seg til å gå på skulen 
- Omtrent halvparten (57%) av elevane er nøgd med skulen dei går på, snittet i Noreg 

er 65% % (Figur B.13.a) 

 

B.8.3 Mobbing barneskule 
- Tala frå FHI gjeldande for Eidfjord er anonymisert, landsgjennomsnittet er 10,5 % i 

7.trinn  
- Tal frå ungdata om mobbing visar at 15% av barneskulelevar på 5.-7. trinn  har blitt 

mobba av andre born dei siste månadene, snittet i Noreg ligg på 11% (figur B.12) 

 

B.8.3 Mobbing ungdomskule 
- Tala frå FHI gjeldande for Eidfjord er anonymisert, landsgjennomsnittet er 7,1 % i 10. 

trinn (Figur og tabell B.14 g-h) 
- Tal frå Ungdata om mobbing visar at 6% av elevane på ungdomskule har vorte 

mobba minst kvar 14.dag (Figur B.13 a) 

 

B.9 Barnehage  
Eidfjord kommune har ein barnehage (Modnen barnehage), som ligg sentralt til på Lægreid. 
Barnehagen vart pussa opp i 2017, og består av 4 avdelingar. Rammeplanen er barnehagen 
sitt styringsdokument for planlegging, gjennomføring og vurdering av innhaldet. 

 

B.9.1 Bemanning og pedagogtettleik i barnehagen 
- Modnen barnehage oppfyller bemanningsnorma og pedagogtettleiksnorma med 

100% i 2023 (Tabell  B.15).   

- Modnen barnehage ligg over bemaninningsnorma. Dette er eit tiltak med 
tanke på å kunne arbeida førebyggande inn mot både barn og tilsette. 
Bemanningsnorma er på 18,1 (mot 15,1 som er minstenorma).  

B.9.2 Barnehagefakta 
- I modnen barnehage er det 4,6 barn per tilsett (Figur B.15 c) (Bemanningsnormen 

krever at barnehagene skal ha minst én ansatt per tre barn under tre år og én ansatt 
per seks barn over tre år).  

- I 2023 oppfylte barnehagen pedagognorma. I barnehagen er det 11,9 barn per 
barnehagelærer (Figur B.15 c).  

- Barnehagen har 6,7 m2 leike- og opphaldsareal per barn (Figur B.15 c). I høve 
rettleiande norm skal små barn under tre år i gjennomsnitt ha 5,3 kvadratmeter 
oppholdsareal, mens store barn skal ha 4,0 kvadratmeter. Utearealet bør vera seks 
gonger så stort som innearealet (Kjelde: 
https://barnehagefakta.no/barnehage/992728337/modnen-barnehage)  

- Foreldretilfredsheit i barnehagen i Eidfjord ligg på 4.4/5.0 (Figur B.15.c)  

B.10 Universell utforming 
- Målet med universell utforming er å gjera samfunnet enklare å orientera og bevega 

seg i for så mange som mogleg 
- Å klara seg sjølv og ta aktivt del i samfunnet vert for dei aller fleste sett på som eit 

viktig gode. Det er ein menneskerett å få delta i samfunnet, universell utforming er 
ein måte å oppnå dette på 

- Kommunen har hovudansvar for å tilretteleggja for eit universelt utforma 
lokalsamfunn, og legg vekt på dette i kommunen sine planar og strategiar 

- Kommunen arbeidar gjennom sentrumsutviklinga med å tilgjengeleggjera områder 
for alle brukergrupper 

 

B.11 Vald og mishandling, meldte tilfelle 
- Data for vald og mishandling, meldte tilfelle er anonymisert for Eidfjord (Figur B.17)  
- I Noreg ligg talet på 0,69%, statistisk sett kan me vurdera at det same gjeld for 

innbyggjarar i Eidfjord  
- Informasjon til hjelpetelefonar og krisesenter er tilgjengeleg frå Eidfjord kommune 

sine nettsider https://www.eidfjord.kommune.no/tenester/helse-sosial-og-
omsorg/hjelpetelefonar-og-krisesenter/ 

 

C. Fysisk, biologisk, kjemisk miljø  
 

Eidfjord kommune kjøper 10%  miljørettahelsevernressurs frå Ullensvang kommune.   

 

C.1 Drikkevatn – Hygienisk kvalitet og leveringsstabilitet 
- Innbyggjarane i Eidfjord får vatn frå Eidfjord vassverk, som er eit grunnvassverk av 

relativt ny dato og med sikre driftsrutinar og vatn av god kvalitet (Figur C.1) og 
leveringsstabilitet (Figur C.2) 

- Innbyggjarar i Øvre Eidfjord får vatn frå grunnvassbrønnar ved Eidfjordvatnet 
- Innbyggjarar og fritidsbustader i Sysendalen frå vatn frå Leiro vassverk 

https://barnehagefakta.no/barnehage/992728337/modnen-barnehage
https://www.eidfjord.kommune.no/tenester/helse-sosial-og-omsorg/hjelpetelefonar-og-krisesenter/
https://www.eidfjord.kommune.no/tenester/helse-sosial-og-omsorg/hjelpetelefonar-og-krisesenter/

- I Eidfjord er det 6 kommunale vassanlegg med varierande storleik. Desse har 
lokasjon på Bu, Brimnes, Simadal, Leiro, Øvre Eidfjord og Eidfjord sentrum.   

- Alle kommunale anlegg er underlagt rapporteringsplikt til Mattilsynet 
- Det vert teke rutinemessige nettprøvar (kvar 4. veke) som vert analysert ved 

Hardanger Miljøsenter 
- Kvartalsvis tek kommunen utvida prøvar, og prøvar på råvatn 
- I Eidfjord er det jamt over god kvalitet på private vasskjelder 
- Små utbrot av smittsam sjukdom gjennom drikkevatn skjer kvart år i fylket. Det har 

ikkje vore slike utbrot i Eidfjord dei siste åra, i alle fall som er kjende (Overordna ROS 
for Eidfjord kommune 2017. Rev. 2024) 

 
C.2 Stråling 

- Ingen statistikk 
- Det vart i 2003 gjennomført radonmåling i 92 bustadhus i Eidfjord kommune. Eidfjord 

var då ein av kommunane som kom aller dårlegast ut i Statens strålevern si 
landsomfattande radonkartlegging. I 58 av de kontrollerte husa var radonverdiane for 
høge. Den høgste målinga var på 4400 Bq/m3 (Overordna ROS for Eidfjord 
kommune 2017. Rev. 2024) 

- Grunnkart frå NGU syner randonholdng berggrunn i området. Ved nye tiltak for 
personopphald krev kommunen radonmåling iht. lovverk 

 

C.3 Støy 
- Ingen lokal statistikk å visa til 
- Det føreligg ei støykartlegging langs Rv. 7 gjennom kommunen, i tråd med rettleiar 

for støy i arealplanlegging T-1442. Denne er lagt til grunn for utbygging nært på 
riksvegnettet.  

C.4 Smittevern Legionella  
- Det finst ikkje anlegg i Eidfjord som kan føre til utbrot av legionellasmitte av omfang. 

(Kjelde: Overordna ROS for Eidfjord kommune 2017. Rev. 2024) 
- Utbrot av legionella kan føra til store skadar for liv og helse for dei det gjeld 
- Folkehelseinstituttet gav i 2015 ut ein oppdatert rettleiar i førebygging av 

legionellasmitte. Systematisk oppfølging av dei råda som vert gjeve i rettleiaren gjev 
god risikoreduksjon. 

- Kommunen er ansvarleg for å føra tilsyn med alle eigarar av aktuelle typar anlegg for 
å sikra at dei følgjer gjeldande retningsliner og føresegner.  

C.5 Luftforureining i uteluft 
- Eidfjord har lite luftureining og konsentrasjon av fint svevestøv, luftkvaliteten er god 

(Figur C.3) 

 

D. Skadar og ulykker 
- Eidfjord kommune har ingen lokal ulykkesstatistikk 
- Skule og barnehage registrerer skadar som skjer på den einskilde elev og legg 

skjemaet i mappa til barnet/eleven, det vert ikkje ført samla oversikt   
- Legekontoret har ingen lokal ulykkesstatistikk, diagnosekodane skil ikkje mellom 

ulykker og andre kontaktårsaker 
- Det er ikkje pålagt av myndigheitene å føra lokal skadestatistikk 

- Statistikk frå skadar som er behandla i spesialisthelsetenesta er sist frå 2017, og er 
ikkje relevant og vurdere i folkehelseoversikt (Figur D.1) 

- For rv.7 kan ein sjå Statens vegvesen sitt ulykkesregister på: Vegkart (vegvesen.no) 

  

https://vegkart.atlas.vegvesen.no/#kartlag:geodata/@66361,6728944,12/hva:hva%5B0%5D%5BabsoluteIntervals%5D=false&hva%5B0%5D%5Bid%5D=570

-  

E. Helserelatert åtferd 
Åtferda vår påverkar helsa. Helseåtferd og -val heng tett saman med sosiale tilhøve, 
nærmiljø og politiske føringar. Korleis kommunen arbeidar for å syta for gode rammevilkår 
for befolkninga, påverkar befolkninga sine helseval. Det er viktig å følgja med på sosiale 
skilnadar i kosthald, fysisk aktivitet, bruk av tobakk, alkohol og andre rusmiddel. 

E.1 Fysisk aktivitet og stillesitting 
- Landsgjennomsnittet for ungdom som er lite i fysisk aktivitet i heile landet var 14%, 

dette kan me rekna med gjeld også for ungdom i Eidfjord (Tabell E.0)  
- I følgje Ungdata-undersøkinga 2024 for Eidfjord svarar 84% av 

ungdomsskuleelevane at dei brukar tre timar eller meir kvar dag på skjermaktivitetar 
(Figur B.13 a) 

- Stor del av born og unge i Eidfjord deltek på organisert trening eller trener på 
eigenhand på fritida (Figur B.13 a-b) 

- Strategi for å auke fysisk aktivitet når det gjeld eldre er spesifisert i innsatsområde 1 i 
temaplan for leve hele livet 2023-2025 i Eidfjord kommune.  

E.2 Friluftsliv og idrett 
- Med Eidfjord sin nærleik til fjord og fjell er det mange mogelegheiter for utandørs 

aktivitet 
- Eidfjord kommune har fleire gode utarbeida turstiar 
- Hardangervidda har eit stort nettverk av T-merka stiar  
- Mange merkte turløyper og eige turkart for områda utanom Hardangervidda 
- Eidfjord turlag syter for rekruttering og turglede 
- Det er mange ordinære anlegg og nærmiljøanlegg for idrett: ballbinge, grasbane, 

klatreanlegg, pumptrack, aktivitetsanlegg, idrettsanlegg, badeplass, skianlegg og 
skiløyper, symjebasseng med meir. Fullstendig oversikt: https://idrettsanlegg.no/ 

- Det er stor og brei aktivitet i idrettslaga i Eidfjord.  

E.3 Idrettslag   
I Brønnøysundregisteret er fylgjande lag og organisasjonar registrert under kategorien idrett: 

- Eidfjord Idrettslag 
- Eidfjord Turlag 
- Eidfjord Skyttarlag 
- Hardangervidda Triathlonklubb 
- XtremEidfjord 
- Sysendalen Løypelag 

 

Kjelde: Frivillighetsregisteret 

 

E.4 Røyking og snusing 
- Del kvinner som røykjer i Eidfjord er anonymisert (Figur E.1) 
- Røyking hjå kvinner i Vestland er nedgåande, snittet i Vestland har gått ned frå 5,1% 

i 2012 til 1,9% i 2022.  
- Eidfjord kommune tilbyr gratis digitalt interkommunalt røykesluttkurs på Teams via 

Frisklivssentralen i Voss herad.  

https://idrettsanlegg.no/

- I følgje svar på Ungdata 2024 er det ingen ungdomar som røykjer og snuser (Figur 
B.13 a) 

- Svar frå Ungdata 2024 visar at hasj eller marihuana ikkje vert brukt av 
ungdomskuleelevar (Figur B.13 a)  

 

F. Helsetilstand 
 

F.1 Forventa levealder 
- Forventa levealder i Eidfjord skil seg ikkje mykje frå verken landet eller Vestland 

(Tabell F.1) 
- Forskjell i forventa levealder mellom utdanningsgrupper er anonymisert for Eidfjord 

 

F.2 Sjukdomsførekomst 
Her er statistikken laga ut frå Helfo sin diagnosestatistikk som igjen er generert ut frå legane 
sine diagnosar på innsende rekningskort. Viktig å merka seg at små forhold i Eidfjord kan 
gjera det statistiske grunnlaget for Eidfjord usikkert. Me kan likevel ikkje sjå vekk frå 
statistikken, og trendar over lengre tidsperiodar i dataene kan vera gode indikatorar for 
folkehelsa i Eidfjord.   

  

F.2.1 Hjarte- og karsjukdom 
- Nedgåande trend i hjarte- og karsjukdom dei siste 10 åra både i landet og i Eidfjord 

(Figur og tabell F.3 a-b) 
- Innbyggjarane i Eidfjord har noko høgare førekomst av hjarte-kar sjukdommar enn 

Vestland og landsgjennomsnittet (Figur F.3 a-b) 
 

F.2.2 Diabetes type 2 
- Tal brukarar 30-74 år av legemidlar på resept til behandling av diabetes type 2 har 

sidan 2014/16 vore høgare enn landsgjennomsnittet og andre liknande kommunar 
(Figur F.4) 

- Landsgjennomsnittet har ein stigande trend frå 2014-2021 (Figur og tabell F.4 a-b). 

F.2.3 Kols 
- Tal frå brukarar i Eidfjord over 45 år innlagt i spesialisthelsetenesta på grunn av 

KOLS er anonymisert (Figur F.5) 
- Sist tal er frå 2017, det eksisterer ikkje nyare statistikk i FHI sin statistikkbank.  

F 2.4 Psykiske symptom og lidingar 
- Tal på brukarar i Eidfjord 0-74 år som har oppsøkt primærhelsetenesta på grunn av 

psykiske symptom ligg noko under landsgjennomsnittet i 2020/22 (Figur og tabell F.6 
a-b) 

- Tal på brukarar i Eidfjord 15-24 år som har oppsøkt primærhelsetenesta på grunn av 
psykiske symptom og lidingar auka i perioden 2016-2021 (Figur og tabell F.7 a-b) 

- I 2020-2022 låg talet omtrent på landsgjennomsnittet, men tal for 2021 manglar og 
gjer statistikken utilstrekkeleg 

- Det er viktig å merka seg at brukarar som nyttar seg av lågterskeltilbod utan å gå via 
lege vert ikkje registrerte i statistikken, dette gjeld samtalar med helsesjukepleiar, 
psykiatrisk sjukepleiar/miljøterapeutar, og kommunepsykolog 

- Brukarar (0-74 år) av ADHD-medikament Eidfjord ligg lågare enn 
landsgjennomsnittet, utviklinga frå 2013-2021 i Eidfjord har variert mellom 4,0 og 6,9 
per. 1000 (Figur F.8) 

- I Ungdata rapporterer 23% av elevane på 8-10 trinn at dei har hatt mange psykiske 
plagar dei siste sju dagane, dette er noko høgare enn snittet i Norge som ligg på 
16% (Figur B.13.a)  

F.2.5 Rus 
- I følgje svar frå Ungdata 2024 er det få ungdomsskuleelevar som har vore rusa av 

alkohol det siste året (Figur B13.a) 
- Dette samsvarar med det elevane sjølv har gjeve utrykk for  
- Skulen har ei oppleving av at det er svært lite rusproblematikk blant elevane. Skulen 

har ikkje registrert at nokon snusar eller røykjer. 

F.2.6 Demens 
- Del av befolkninga med demens i Eidfjord var 2.76 % i 2020, framskrivingar visar at i 

2050 kan prevalensen være 5.38%, demensandelen i Eidfjord vil dermed auka med 
94.93% (Figur F.9a og b).   

- På landsbasis ligg del av befolkninga med demens på 1,88% i 2020 (Figur F.9a) 
- Befolkninga i Eidfjord er eldre enn gjennomsnittet i Noreg, og vil difor også ha ein 

høgare del av befolkninga med demens 
- Låge innbyggartal slik som i Eidfjord gjev større usikkerheit i prognosane 

F.2.7 Muskel- og skjelettsjukdomar og -plager 
- Tal på brukarar 0-74 år som har oppsøkt primærhelsetenesta på grunn av muskel- 

og skjelettsjukdommar har vore høgare enn landsgjennomsnittet dei siste åra i 
Eidfjord, men ligg på landsgjennomsnittet i perioden 2020-2022 (Figur og tabell 
F.9.b-c).  

- Samla sett er muskel- og skjelettsjukdommar den diagnosegruppa som «plagar flest 
og kostar mest». I Noreg er diagnosegruppa muskel- og skjelett sjukdommar dei 
vanlegaste årsakene til sjukefråvær og ufør. 

F.3 AntibiotikabrukF.3 Antibiotikabruk 
- Antibiotikabruk for innbyggjarar 0-79 år i Eidfjord ligg godt under landssnittet (Figur 

og tabell F.10 a-b) 
- Legane i Eidfjord, Ulvik og Ullensvang gjennomførte eit felles kurs i 2021 om 

antibiotika i primærhelsetenesta, for bevisstgjering og reduksjon av utskriving 

F.4 Vaksinasjon 
- Eidfjord kommune har god dekning av influensavaksinerte over 65 år (Figur og tabell 

F.11 a-b).  
- I perioden 2022/2023 låg prosentdel vaksinerte over 65 år på 74,0%, medan 

landsgjennomsnittet var 62,3%.   

Figur F.5.a  Prosentdel influensavaksinerte over 65-år. Eidfjord, kommunar i same økonomiske region, 
Vestland og landet. 2018/19-2022/23 

 

 
Kjelde: FHI, Kommunehelsa statistikkbank 

 

F.5 Overvekt og fedme  
- I Eidfjord har talet på overvekt og fedme hjå 17 åringar stige frå 29% til 51% i 

perioden 2017 til 2023 (Figur F.12 a-b). Det er viktig å merka seg at tala er 
sjølvrapport ved sesjon, det er få som rapporterer og statistikken blir difor usikker.   

- Landsgjennomsnittet i Norge for 17 åringar har vore 22% sidan 2016 (Figur F.12) 
- Ved å samanlikna seg med nabokommunar, landsgjennomsnitt og snittet for 

Vestland kan me vurdera at eit tal rundt 20% gjeld for Eidfjord også 
- Førekomst av overvekt og fedme blant barn og unge har vore aukande i Europa, 

også i Norge 
- Overvekt og fedme gir auka risiko for type 2-diabetes, hjarte- og karsjukdommar, 

høgt blodtrykk, slitasje i vektberande ledd og enkelte kreftsjukdommar som 
tjukktarmskreft 

- Overvekt og fedme er blant dei tilstandar som er krevjande å behandla, både for 
helsetenesta og ikkje minst for pasienten 

 

G. Kva gjer kommunen for å legge til rette for sunne 
levevanar?  
Friskliv og meistring 
I 2023 gjekk Eidfjord inn i eit interkommunalt samarbeid om friskliv- og meistringstilbod med 
base i Voss herad. Andre samarbeidskommunar er Vaksdal og Ulvik. Ved å samarbeida på 
tvers av kommunegrenser vil me få eit større og betre friskliv- og meistringstilbod, som me 
kanskje ikkje hadde fått til utan samarbeid. Tilbodet er primært retta mot vaksne over 18 

https://khs.fhi.no/webview/

år. Friskliv og meistring sitt arbeid oppfyller krava som kommunane har i folkehelselova 
kapittel 2, spesifikt i kommunen sitt ansvar for folkehelsearbeid i § 4.  

Folkehelsenettverket i Vestland  
Eidfjord kommune er medlem av Vestland fylkeskommune sitt folkehelsenettverk. Vestland 
fylkeskommune er ein viktig støttespelar for folkehelsearbeidet til Eidfjord kommune. 
Førebyggingskoordinator i Eidfjord følgjer opp nettverket. Nettverket gjer det mogleg for 
Eidfjord å samarbeida med andre kommunar i fylket innan folkehelse.    

 

Fritidsaktivitetar  
Mange tiltak er gratis eller svært rimeleg for innbyggjarane. I Eidfjord kommune har me blant 
anna tilrettelagt for gratis kulturskule, fritidsklubb, juniorklubb, offentleg bading, aktivitetar i 
kyrkja, styrketrening for ungdom (og eldre), babysymjing, ungdomsråd, billige kinobillettar, 
tilskotsordningar for å leggja tiltrette for aktivitetar for unge.  

 

Skule  
- Elevane på Lægreid skule har tilbod om gratis varmt måltid kvar dag. Tilbodet er delt 

inn i to grupper: 1.- 4. klasse, fire dagar i veka, og 5. - 10. klasse, fem dagar i veka 
- Livsmestringsprogrammet til vaksne for barn frå 1-10.klasse 
- TL skule – fysisk aktivitet i storefri 
- Uteskule 1-7.klasse og friluftsliv som valfag 
- Lægreid skule har god bemanning og har fokus på tidleg innsats 

Våren 2024 har kommunen fått prosjektmidlar til psykiatrisk sjukepleiar i 50 % stilling. Det 
skal utarbeidast ein plan for korleis ressursane skal nyttast inn mot elevane på skulen. Me 
ynskjer å nytte den kompetansen inn i det førebyggande arbeidet mot psykiske helseplagar 
for born og unge.   

 

Barnehage   
- Barna i Modnen barnehage har tilbod om gratis varmt måltid tre dagar i veka  
- Nyttig å arbeide forebyggande med mental helse i barnehagen 
- Ei i personale som no er ferdig utdanna familieterapeut som vil jobbe tettare på ulike 

utfordringar kring barn og familien deira 
- I tillegg har ei i personalgruppa teke vidareutdanning som spesialpedagog 
- Barnehagen dyrkar ulike grønsaker og lager måltid innimellom, men avdelingane har 

ikkje eigna kjøkken til matlaging 
- Helsesjukepleiar lærer barna grunnleggjande ting om kroppen 

 

Betre tverrfagleg innsats (BTI) – Når born og unge trenger hjelp  
Betre tverrfagleg innsats (BTI) er ein digital samhandlingsmodell for tenester i Eidfjord som 
møter gravide, barn, unge og foreldre det er knytte undring eller bekymring til. Formålet med 
BTI-modellen er å kvalitetssikra heilskapleg og koordinert innsats utan at det vert brot i 
oppfølginga. BTI-modellen bidreg til tidleg innsats, samordning og medverknad. Modellen 
gjev ei oversikt over handlingsforløp, og kan bidra til å retta opp svikt i samhandling mellom 
tenester både på lokalt, regionalt og statleg nivå.  

 

https://eidfjord.kommune.no/bti

I BTI-modellen skal det lagast ein samhandlingsmodell som skal bidra til at oppvekst, helse 
og andre hjelpetenester skal verta endå betre på å samarbeida med barn og ungdom med 
føresette. For å få dette til samarbeidar me på tre ulike nivå i kommunen, individnivå, 
tenestenivå og kommunenivå.  BTI-modellen og samhandlingsmodellen er lenke til frå 
heimesida til Eidfjord kommune.  

 

Fysioterapi 
Ved fysioterapien i Eidfjord Kommune er det to stillinger, som til sammen utgjør 120 – 160%. 

I Eidfjord er det ikkje privat fysioterapi, slik at all fysioterapiaktivitet tilfaller det kommunale 
fysioterapitjenesta. Omlag 70% av verksemda er knytt opp mot ein til ein behandling av 
vaksne. I tillegg har fysioterapien ansvar for behandling på Bygdaheimen, der er det to 
føremiddager i veka. (Meir ved behov). Der er det meste av arbeidet knyttet opp mot 
rehabilitering. 

I samarbeid med helsesjukepleiar føretek fysioterapien kontroll av alle nyfødte i kommunen i 
løpet av barnet sine første 6 mnd. Der situasjonen krev det er fysioterapien aktiv deltagar i 
habiliteringsarbeid, gjerne som ein del av ei tverrfagleg gruppa. Videre er det testing av alle 
1.klassingar. Ved behov kan me koma å sjå på ergonomi i klasserom. 

Helsefremmende -og førebyggande arbeid er noko me prøver å prioritere. Gjennom det siste 
året har det vore fleire grupper med kurs i fallførebygging. Dette er noko som kjem til å 
fortsetja. Videre ønskjer me å starta opp gruppa for hjerte/lungesyke. Desse har i dag tilbod 
gjennom Frisklivssentralen på Voss, men mange kunne nok ønska eit tilbod i kommunen. 

NAV 
NAV skal hjelpa menneske i arbeid og aktivitet. Deltaking i arbeidslivet er ei kjelda til 
oppleving av anerkjenning, fellesskap, personleg identitet og god helse. Når det gjeld 
økonomiske problem har NAV eit særeige ansvar for å førebygga sosial ulikskap. Som 
førebyggande tiltak kan NAV bidra økonomisk for å sikra at barn og unge får tilgang til 
fritidsaktivitet, utstyr og sosial deltaking. Støttekontakt- og avlastarordninga for born og 
unge er lagt til sosialtenesta i NAV-kontoret. Støttekontakt eller fritidskontakt er eit tilbod til 
personar som har behov for sosialt samvær eller støtte til å ta del i kultur- og fritidsaktivitetar 
utanfor heimen. Målet er å gje brukarane ei meiningsfull fritid saman med andre.  

 

Frivilligheit 
Eidfjord kommune har ingen frivilligsentral, men har 29 lag og organisasjonar 
heimehøyrande i Eidfjord som er registrert i Frivilligheitsregisteret. Me kan vel trygt seie at 
Eidfjord kommune skil seg ut med tanke på alle dei gode tilboda, som i all hovudsak er 
gratis. Dette vert gjort mogleg sidan kommunen har svært gode tilskotsordningar og gratis 
bruk av ein heil del bygg rundt om i kommunen, som kan nyttast til ulike formål. Sæbø skule 
vert nytta til aktivitetar for både unge og eldre. Ungdomshuset har vorte renovert og er no 
ungdomsklubb. Gamleskulen vert nytta av ulike grupper, og er i tillegg mogleg å leiga. 
Samfunnshuset er og eit bygg som kommunen leigar ut. 

Oversikt over aktivitetar i kommunen, dei aller fleste er basert på frivillige: 

Aktivitet i Eidfjord - Eidfjord kommune 

Ynskjer ein å setta i gang eit prosjekt eller ein aktivitet er det mogleg å søkja til kommunen 
for stønad. Stønadskriterier finn du her:  

https://www.eidfjord.kommune.no/bti/tenester/samhandling/
https://www.eidfjord.kommune.no/tenester/kultur-idrett-og-fritid/lag-og-organisasjonar/aktivitet-i-eidfjord/?Side=2

Tilskot til kulturarbeid - Eidfjord kommune 

 

 

 

https://www.eidfjord.kommune.no/tenester/kultur-idrett-og-fritid/kultur/tilskotsordningar/tilskot-til-kulturarbeid.1616.aspx

